
Topic : Sajda-E-Sahw Karna Bhool Jaye Aur Dono Taraf
Salam Pher De To Kya Hukm Hai?
Sawal : Agar Koi Sajda-E-Sahw Karna Bhool Jaye Aur Dono
Taraf Salam Pher De, Aur Salam Pherne Ke Baad Yaad
Aaye Ke Sajda-E-Sahw Nahi Kiya, Is Shakal Mein Kya Dono
Taraf Salam Pherne Ke Baad Bhi Namaz Jaari Rakh Sakte
Hain, Yani Sajda-E-Sahw Karke Attahiyat, Durud Aur Dua-E-
Masoora Padhkar Dobara Salam Phere To Kya Namaz Ho
Jayegi? Ya Namaz Dohrani Padegi?
Jawab : Agar Kisi Bande Par Namaz Mein Sajda-E-Sahw
Laazim Hua Lekin Woh Sajda-E-Sahw Karna Bhool Gaya Aur
Dono Taraf Us Ne Salam Pher Diya, Phir Foran Use Khayal
Aaya, To Aisi Surat Mein Agar Usne Munafi-E-Namaz Koi
Amal Nahin Kiya Hai (Maslan Apni Jagah Se Uth Kar Nahin
Gaya, Yaani Seena Qibla Se Nahin Phira, Na Baat-Cheet Ki
Aur Na Khaya-Piya Waghera), To Foran Sajda-E-Sahw
Karke Attahiyat Waghera Padh Kar Salam Pher De, Namaz
Durust Ho Jayegi. ( Khulasa Az Fatawa Darul Uloom
Deoband : 606082 ) Fakt - Allah Ta'ala Sabse Zyada Janne
Wale Hai.

